Verkefni 2: Viðhorfskönnun

Næsta forritunarverkefni er að skrifa vefsíðu og Perl forrit til að framkvæma viðhorfskönnun, bæði að safna upplýsingum og vinna úr þeim. Til að byrja með skulum við vera með þrjár spurningar sem öllum er svarað með einvalshnapp. 

Verkefninu er lýst hér fyrir neðan í nokkrum áföngum. Lausnir á verkliðum1 og 2 væri ágætt að fá um miðja vikuna og þá má líka ræða verkefnið nánar. Um næstu helgi ég mun leggja fram mína lausn á öllu verkefninu og síðan verður litið á viðhorfskönnun með fleiri tegundum af svörum.

1. Spurningarnar á vefsíðunni eiga að líta út eins og sýnt er hér fyrir neðan. Á bak við einvalshnappana eru svörin númeruð frá 1-5:

-----------------------------------------------------------

Finnst þér að eigi að leyfa hundahald í borgum?

( Hiklaust     ( Sennilega     ( Hlutlaus     ( Varla     ( Alls ekki

Finnst þér að eigi að leyfa kattahald í borgum?

( Hiklaust     ( Sennilega     ( Hlutlaus     ( Varla     ( Alls ekki

Finnst þér að eigi að leyfa sauðfjárhald í borgum?

( Hiklaust     ( Sennilega     ( Hlutlaus     ( Varla     ( Alls ekki

------------------------------------------------------------

2. Svörin á að senda til forritins skrifasvor.pl í cgi-bin möppunni hjá vefþjóninum og þau á að skrifa í textaskrána svor.txt í sömu möppu. Ásamt svörunum á að skrá tímann þegar svörin berast. Skráið heiti og innihald svaranna í textaskrána, línu fyrir línu. Skrifið síðan auða línu á eftir svörum hvers svaranda. Textaskráin hefur þá þetta snið:

timi=123456789

hundar=1

kettir=3

saudir=2

timi=134567890

hundar=5

kettir=6

saudir=3

3. Næst á að skrifa Perl forrit sem lesa textaskrána með svörunum, reiknar meðaltalseinkunn fyrir hverja spurningu og birtir útkomuna þegar maður keyrir forritið. Til þess að lesa textaskrána málsgrein fyrir málsgrein (en ekki línu fyrir línu) setjum við þessa rofa efst í forritið (sjá nánar í Perl-hjálpinni  undir perlvar):

$/="";   # Enable paragraph mode

$*=1;    # Enable multi-line pattern

4. Loks snyrtum við úttakið með því að:

a) Skrifa yfirlit um niðurstöðurnar með HTML-sniði í skrá. Það skjal má þá taka inn í Word og það er komin skýrsla um könnuna með Word-sniði.

b) Skrifa öll svörin í textaskrá sem svo er tekin inn í Excel til frekari reikninga. Galdurinn er sá að nota tab milli svara til þess að Excel skilji uppsetninguna.

